
Сапа функциясының таралу əдісін білім сапасын арттыруда қолдану 

Білім беру қызметінің сапасын арттыру жəне жетілдіру, барлық басқа жүйелерде сияқты, білім беру 
жүйесінің ең маңызды мəселелердің бірі болып табылады. Халықаралық білім беру сапасын 
көрсеткіштерімен салыстырғанда Қазақстан Республикасының білім беру сапасын арттыру жəне 
жақсарту бұл ұзақ уақыт пен көп күш салуды қажет етеді. Қазақстан Республикасының білім беру 
жүйесін жетілдіру жəне жақсарту үшін тұтастай білім беру жүйесін ескере отырып, ОРУ (тарату 
сапасын функциясы) əдісін қолдану қарастырылған. Бұл ғылыми-зерттеу мекемесі А.Х. ROS əдісі 
көрсетілген теориялық қолдану болып табылады. Сондай-ақ үлкен назар ROS əдісін ұтымды 
пайдалануға аударылған. Авторлар жоғары оқу орындарында білім беру қызметінің сапасын 
жақсартуға оң нəтижелер, əдісі туралы жан-жақты теориялық жəне практикалық ақпараттарды 
ұсынды. Ол əдіс Қазақстан Республикасы мекеменің А.Х. жəне білім беру жүйесінде пайдаланылуы 
тиіс. 

Кіріспе 

Білім беру жұмыстарының сапасын жақсарту жəне жетілдіру, барлық салалардағы сияқты, білім 
беру жүйесінде ең маңызды мəселелердің бірі болып табылады. Сондықтан Қазақстан Республикасы 
да, халықаралық аренадағы орнын нығайту мақсатында бірнеше салалар мен алаңдардағы сияқты 
білім беру саласында да ынтымақтастықтарын күшейту, дамыту арқылы əлемдік стандарттарға қол 
жеткізуге тырысып бағуда. Халықаралық дəрежедегі білім беру сапасының көрсеткіштерімен 
салыстырғанда, ҚР-ның білім беру сапасын жақсарту мен жетілдіру жолында ұзақ жол жүру керек 
екені айқын болып отыр. Сондықтан да бұл зерттеу жұмысымызда ҚР-ның білім беру жүйесіндегі 
ортақ мəселе болып отырған білім беру сапасын жақсарту мен арттыру ғылыми-зерттеу 
жұмыстарына жəрдемші болу əрі бұл мəселенің шешуіне үлес қосу мақсатында білім беру 
жүйесін бір тұтас жүйе ретінде қолға алатын, қарастыратын жүйелі бір қөзқарас əрі сапаны жақсарту 
əдісі ретінде сапа функциясының таралуы (СФТ) əдісі қолға алынды. Бұл зерттеу 
жұмысымыздың негізгі мақсаты жоғарғы оқу орындарындағы студенттердің талап-тілектерін 
назарға ала отырып, университеттерде жүргізілетін сабақтардың жəне ол жерде берілетін 
қызметтердің сапасын жақсартуға жəрдемші болу əрі бұл мəселенің шешуіне үлес қосу болып 
табылады. 

Бұл зерттеу жұмысымыз теориялық жұмыс болып есептеледі. Яғни, СФТ əдісінің 
университеттерде теориялық қолданылуы көрсетіледі. Əдебиеттерге шолу жасасақ, қызмет сапасын 
жақсарту үшін ойлап табылған, дамытылған бірнеше əдістер бар. Бұл əдістердің ішінде ең кең 
тараған əдіс, əрине, СФТ əдісі. Университеттегі білім беру қызметінің сапасы мен үдерісін 
жақсартуда СФТ əдісі пайдалы нəтижелер береді деген үмітпен СФТ əдісі туралы жан-жақты 
теориялық жəне қолданбалы мəліметтер берілді. Сондықтан бұл жұмысымыз келешекте ҚР-дағы 
университеттерде СФТ əдісін қолданамын деуші зерттеушілерге, сонымен қатар бүкіл ҚР білім беру 
жүйесіне бағыт бағдар беретін болады. СФТ əдісінің университеттерде дұрыс жүзеге асуы үшін 
қажетті түсініктердің өзгертілуіне жəне құрылатын жиынтық сапа мəдениетінің əкелетін 
пайдаларына назар аударту қарастырылған. Осылайша, білім беру қызметіндегі сапа мəселесін шешу 
жолдары анықталды жəне ұсынылды. Себебі СФТ əдісінің ҚР білім беру жүйесінде жоғары нəтижеде 
қолданылуы жəне жүзеге асуы қазіргі заманғы білім-ғылым қауымдастығына сəйкес жоғары дəрежелі 
сапаға жəне халықаралық стандарттарға сай білім беру жүйесінің құрылуы, қалыптасуы жағынан өте 
маңызды болып есептеледі.  

1 Сапа жəне білім беру сапасы 

Сапа тақырыбына қатысты əдебиеттер қарастырылғанда сапаның əртүрлі анықтамаларын 
оқимыз. Түрлі сапа анықтамаларының жасалуының себебі сапаның өте кең, көп көлемді, ауқымды 

болуынан. Сапаға əлемдік мамандар жəне көшбасшы ғалымдар тарапынан бірнеше анықтамалар 
берілген. Мысалы: Журан үшін сапа — «мақсатқа жəне қолданысқа сəйкестік жəне мүлтіксіздікке 
жетуге арналған жүйелі бір амал» [1; 42]; Фейгенбаум үшін «тұтынушы қажеттіліктерін мүмкін 
болатын ең тиімді деңгейді қамтамасыз етуді мақсат еткен инженерлік, өндірістік жəне маркетингтік 
ерекшеліктердің қосындысы» [2; 7]; Деминг болса, сапаға тұтынушы көзқарасымен қараған жəне 
сапаға «тұтынушының қазіргі жəне келешектегі қажеттіліктерін тұрақты, үздіксіз қамтамасыз ету» 
деген анықтама берген [3; 43];  Кросби үшін болса, сапа «əдемілік емес, қажеттіліктерге сəйкестік» 
болып табылады [4; 27]. Бұл анықтамалардан шығатын қорытынды, бүгінгі күнде «сапа» түсінігінде 
тұтынушы көзқарасы өте үлкен маңыз алып тұр. Сол себепті да, сапаға қысқаша «тұтынушының 
талап-тілектерін жобалау баспалдағынан бастап, толық жəне үздіксіз қамтамасыз ету жəне де өнім 
немесе қызметтерді ең тиімді бір пішімде өндіру» деген анықтама бере аламыз. 

Білім — қоғамның жаратушы күшін жəне тиімділігін арттыратын, тұлғаға қарым-қабілеттерін 
дамыту мүмкіндігін беретін, əлеуметтік əділет жəне мүмкіндік теңдігін қамтамасыз ететін ең 
маңызды жəне ең ықпалды əдіс-тəсіл немесе құрал [5; 158]. Білімнің сапасы болса, білім туралы бір 
құндылық. Яғни, білім беру қызметінің сапасы, білім беру қызметтерінде, жұмыстарында ең 
сапалылықты жəне мүлтіксіздікті ұстау, оған жету үшін бір мекеменің барлық қызметкерлерінің 
үздіксіз даму мəдениетін ұнатып қабылдағандығы туралы бір философия деуге болады [6; 27]. Басқа 
бір анықтама сəйкес, білім беру сапасы əрі көрсетілген қызметті, əрі жеткен нəтижені қамтиды. Бұл 
жерде білім беру мекемелерінің негізгі мақсаты — қызмет көрсету үдерісінің, əрі кірісі, əрі болса 
шығысы болып табылатын студенттерді қанағаттандыру жəне қоғамға сапалы жұмыс күшін 
дайындау. Қоғамға сапалы жұмыс күшін дайындау болса, көрсетілетін қызметтердің, яғни берілетін 
білім беру қызметерінің сапасына байланысты [5; 157].  

2 СФТ əдісі жəне оның тарихи даму кезеңдері 

СФТ туралы немесе оған қатысты əдебиеттер қарастырғанда СФТ əдісі туралы əртүрлі 
анықтамалар кездеседі. Мысалы: Хаусер жəне Клаусинг [7; 64] СФТ-ны «тұтынушылардың сатып 
алуды немесе сатып алуды жалғастыруын қалаған өнім немесе қызметтің жобалануы, өндірісі жəне 
меркетингі үшін кəсіпорынның өз қабілеттеріне назар аударуын жəне бұл қабілеттердің үйлестірілуін 
қамтамасыз ететін бір жоспарлау жəне байланыс əдісі» деп атаған. Ал бұл əдісті ойлап тапқан Aкao 
[8; 3] ойынша, «тұтынушының қанағаттануын қамтамасыз ету мақсатында тұтынушылардың талап-
тілектерін жобалау мақсаттарына жəне өндіру үдерісінде қолданылатын негізгі сапа кепілдеме 
нүктелеріне ауыстыратын жобалау сапасын жетілдіру əдісі» ретінде анықтама берілген. Гуинта жəне 
Прайзлер [9; 5] болса, СФТ-ның ресурстарды тиімді қолдануға тигізетін əсеріне тоқтала отырып, 
«тұтынушылардың нені қалайтындықтарын толық біліп алу үшін олардың тыңдалуын жəне бұл 
қалауларды қолда бар ресурстармен қалай ең тиімді жолмен қамтамасыз етілуін анықтайтын 
қисынды бір жүйе» деп анықтаған. Бұл анықтамаларға қарай отырып, СФТ əдісін қолданудағы негізгі 
мақсаттың тұтынушыларды қанағаттандыру екендігіне көз жеткізуге болады. 

СФТ-ның тарихи даму кезеңдеріне қарайтын болсақ, СФТ-ның негізгі іргетасы проф. Яожи 
Акаоның химия саласында жасаған Сапа кепілдемелеріне қатысты жəне проф. Шигеру Мизуноның 
1950 жж. жүргізген сапа инженерлігіне қатысты ғылыми-зерттеу жұмыстары арқылы қаланды. СФТ-
ның алғаш рет жобалау əдісі ретінде таныстырылуы 1966 ж. Жапонияда Акао тарыпынан болды 
[10; 8]. Бастапқыда теориялық жұмыс болған СФТ алғаш рет 1972 ж. Мизуно жəне Фурукаваның 
басшылығындағы «Mitsubishi Heavy» фирмасының Кобэ заводында қолданысқа енгізілді. Осылайша, 
бүгіндері СФТ атауын алған бұл əдістің негізі қаланды [9; 2]. СФТ тақырыбындағы алғашқы ғылыми 
мақала да Акао тарапынан 1972 ж. «Standardization and Quality Control» атты ғылыми журналда 
«Development and Quality Assurance of New Products: A System of Quality Deployment» атауымен 
жарияланды. Ал бұл тақырыптағы алғашқы кітап болса, 1978 ж. Акао жəне Мизуноның бірге 
редакторы болған, ағылшынша атауы «Quality Function Deployment: An Approach to Company – Wide 
Quality Control» атты жапон тілінде жазылған кітап болатын [8; 2, 3]. СФТ тарихындағы алғашқы 
кітап болып саналатын бұл шығарма 1994 ж. Гленн Мазур тарапынан «QFD: The Customer – Driven 
Approach to Quality Planning and Deployment» атауымен ағылшын тіліне аударылды. СФТ-ға қатысты 
басқа бір жағдай болса, 1981 жылы бұл əдіс, Ohfuji, Noda жəне Ogino фирмалары тарапынан қызмет 
көрсететін кəсіпорындарда (спорт кешендерінде, супермаркеттерде жəне əртүрлі бөлшек сауда 
дүкендерінде) қолданыла бастады [11; 467]. 

3 Университеттерде СФТ əдісінің теориялық тұрғыдан қолданылу барысы 

Əдебиеттер тізбесіне қарап отырсақ, əртүрлі ерекшеліктерге ие əртүрлі салаларда қолданылуға 
болатын əртүрлі СФТ модельдерін көруге болады. Бұл модельдер жасалып жатқанда, қайсы бір 
модель болмасын, тек қана ол модельдің пара-пар, яғни нақпа-нақ қолданылуы көзделмеген. 
Керісінше, қолданылатын сала мен алаңдардың ерекшеліктеріне қарай СФТ модельдерінің біреуі 
негізге алына отырып, бұл модельдегі матрицалар қайта қаралады, яғни, матрицалардың кейбірін 
шығару немесе толықтыру немесе жаңа бір матрица қосу арқылы бұл модель өзгертіле алады 
[12; 310]. Сондықтан бұл мақалада да тек қана СФТ барысының іргетасы болып саналатын жəне 
«Сапа үйі» деп аталатын матрицалар жиынының университеттерде теориялық тұрғыдан қолданысы 
туралы мəліметтер мен мысалдар беріледі. Бұл теориялық тұрғыдан қолданысы көрсетілетін сапа 
үйінің жалпы кескіні 1-суретте орын алған жəне оның құрылу барысы төмендегі бөлімдерде 
көрсетілді. 
 
 
 
 
 
 
 
 
 
 
 
 
 
 
 
 
 
 
 

1-сурет. Сапа үйі [7; 11-12] 

3.1 Тұтынушы үнінің тыңдалуы  

«Сапа үйі» барысының алғашқы қадамы, яғни алғашқы баспалдағы, тұтынушылардың үнінің 
тыңдалуынан басталады. Тұтынушылардың үнін тыңдаудың, яғни олардың қалаулары мен 
қажеттіліктерін анықтаудың бірнеше əдіс-тəсілі бар. Жалпы алғанда, көбінесе қолданылатын жəне 
ұсынылатын əдістер: сауалнамалар, мақсатты топтар, жекелей сұхбаттар, тұтынушылармен 
кездесулер, өнімнің қолданылу барысын бақылау, гемба талдауы, жасырын тұтынушы  шағымдары, 
кері байланыстар жəне т.б. болып табылады [13; 27, 28]. Алайда бұл əдістердің жеке жеке жалғыз 
қолданылулары тұтынушылардың қажеттіліктерін анықтауда жеткіліксіз болады. Бұл əдістердің 
бірнешеуінің бірге қолданысы өте жақсы нəтижелер мен мəліметтер береді. Бұл жерде тұтынушы деп 
отырғандарымыз — студенттер, яғни бұл жерде СФТ-ның университеттерде қолданысы 
болғандықтан, университеттердің тұтынушылары ретінде студенттер алынып отыр. Бұл 
студенттердің қажеттіліктерінің үлгісі 1-кестеде көрсетілген. Бұнда гемба талдауы жəне мақсатта топ 
жұмыстарының нəтижесінде студенттердің университеттегі білім жəне білім беру қызметтері туралы 
қажеттіліктерінің анықталғандығын жəне бұл қажеттіліктердің санының болса 13-ке дейін 
жеткендігін көре аламыз.  

Студенттердің қажеттіліктері мен жоспарлау матрицасының үлгісі [16; 1142] 

1 Саласының маманы болуы керек 
(б/к) 

11,3 3 3 4 5 1,67 1,5 28,31 13,61 

2 Студентпен тығыз байланыста 
(б/к) 

10,5 3 4 5 4 1,34 1,5 21,11 10,15 

3 Сабаққа өздері қатысуы керек 8,4 4 5 4 5 1,25 1,25 13,13 6,32 
4 Сабақтар практикаға бағытталған 

(б/к) 
10,6 4 5 3 5 1,25 1,5 19,88 9,56 

5 Таңдамалы сабақтар (б/к) 11,5 3 5 4 5 1,67 1,5 28,81 13,85 
6 Студент санын азайту керек 5,2 3 4 3 4 1,34 1 6,97 3,35 
7 Сабақтар магистратура жəне 

докторантураға дайындық 
пішімінде (б/к) 

6,7 2 4 3 4 2,00 1,25 16,75 8,05 

8 Ескі бағалау тəсілдері болмауы 
керек 

5,2 3 4 5 5 1,67 1,25 10,86 5,22 

9 Бағалау жетістікке негізделген 
(б/к) 

6,7 2 4 4 4 2,00 1,25 16,75 8,05 

10 Тоқсан сайынғы бақылау (б/к) 7,8 3 5 5 5 1,67 1,25 16,28 7,83 
11 Кітапхана əдебиеттерге бай (б/к) 9,2 3 4 4 4 1,34 1,5 18,49 8,89 
12 Заманауи құрал-жабдықтар (б/к) 3,9 4 3 5 5 1,25 1 4,88 2,35 
13 Əртүрлі ресурстар жеткілікті (б/к) 4,3 3 4 3 4 1,34 1 5,76 2,77 

3.2 Жоспарлау матрицасының құралуы 

Анықталған тұтынушы қажеттіліктері сапа үйіндегі өз орнынан ораластырылғанан кейінгі кезек 
жоспарлау матрицаларына келеді. Жоспарлау матрицасы тұтынушылардың ұқсас өнімдер өндіретін 
немесе ұқсас қызметтер көрсететін бəсекелес кəсіпорындардың өнімдері мен қызметтеріне назар 
аудара отырып, өз кəсіпорындарының өнімдері мен қызметтері туралы жасаған 
бəсекелестік бағалауларын қамтиды [12; 100, 101]. Бұл жерде жоспар матрицасының жалпы көрінісі 
мен үлгісі 1-кестенің үстінгі бөлігінде көрініс тапқан. Жоспарлау матрицасының тұтынушы 
қажеттіліктері жəне олардың алғашқы маңыздылық дəрежелерінен, бəсекелестік салыстырмалардан, 
мақсаттардан, ілгерілеу дəрежелерінен, сату нүктелері бағасынан жəне стратегиялық маңыздылық 
дəрежелерінен тұратындығын көреміз. Бұл жерде: 

– Алғашқы маңыздылық дəрежелері: тұтынушылар үшін қажеттіліктерінің қамтамасыз етілу 
кезегін, яғни қажеттіліктердің басымдылығын, көрсетеді. Себебі, тұтынушы қажеттіліктерінің 
барлығы белгілі бір дəрежеде маңыздылыққа ие жəне бұл қажеттіліктер қамтамасыз етілуі керек. 
Тұтынушы қажеттіліктерінің басымдылықтарын анықтауда қолданылатын бірнеше əдістер бар. Ең 
көп қолданылатын əдістер: абсолюттік маңыздылық дəрежелерінің сұралу əдісі, маңыздылық 
дəрежелеріне қарай тізу əдісі, 1-, 2-, 3-... реттік санына қарай тізу əдісі жəне талдамалы иерархия 

үдеріс əдістері болып табылады [12; 94-100]. Бұл жердегі тұтынушы қажеттіліктерінің басымдылық 
көрсеткіштері 1-кестенің алғашқы маңыздылық дəрежелері бағанасында орын алған.   

– Бəсекелестік салыстырмалар: тұтынушылар тарапынан кəсіпорынның жəне бəсекелестерінің 
бағалануы бұл кəсіпорынға бір салыстырма мүмкіндігін береді [14; 53]. Бəсекелестік 
салыстырмалардың жасалуында көбінесе сауалнама əдісі қолданылады. Бұл анкета əдісінде болса, 
көбінесе 5-тік өлшем қолданылады. Бұл өлшемдегі 5 қажеттіліктің толығымен қамтамасыз 
етілгендігін, 3 қажеттіліктің орташа деңгейді қамтамасыз етілгендігін, ал 1 болса — қажеттіліктің 
толығымен қамтамасыз етілмегендігін көрсетеді [15; 121]. Бəсекелестік салыстырма сауалнама 
нəтижелері 1-кестедегі бəсекелестік салыстырмалар бағанасында көрсетілген. 

– Мақсаттар: бұл бөлімде тұтынушылар тарапынан жасалатын бəсекелестік салыстырмалар 
шеңберінде кəсіпорынның бəсекелестік күшін арттыратын ілгерілемелер жасай алу үшін 
стратегиялық мақсаттар анықталады жəне белгіленеді. Бұл жерде белгіленген стратегиялық 
мақсаттарда қолданылған өлшемдер бəсекелестік бағалауларда қолданылған өлшемдермен бірдей 
болуы керек [13; 29]. Стратегиялық мақсаттар 1-кестедегі мақсаттар бағанасында көрсетілген.  

– Сату нүктесі бағасы: жасалатын ілгерілеулердің сату жұмыстарына қандай дəрежеде əсер 
ететіндігін есептеу үшін пайданылады [12; 112]. Ілгерілеулердің сату жұмыстарына ешқандай əсер 
етпейтін болса — 1, орташа деңгейде əсер ететін болса — 1,25, ал егер жоғары деңгейде əсер ететін 
болса 1,5 деген бағалармен көрсетіледі. Бұл бағалаулар 1-кестенің сату нүктелері бағасы бағанасында 
орын алған. 

– Ілгерілеу дəрежелері: бұл дəреже кəсіпорынның стратегиялық мақсаттарына жетуі үшін бар 
болған жетістігін арттырып арттырмау қажеттілігін немесе арттыру керек болса, қандай дəрежеде 
арттыру керек екендігін көрсетеді. Ілгерілеу дəрежелерін есептеу үшін стратегиялық мақсаттар 
кəсіпорынның тұтынушы қажеттіліктерін қамтамасыз етудегі жетістіктерінің көрсеткіштеріне 
бөлінеді [14; 54]. Бұл есептеулер 1-кестенің ілгерілеу дəрежесі бағанасында көрсетілген. 

– Стратегиялық маңыздылық дəрежелері: абсолюттік жəне үлестік маңыздылық дəрежелерінен 
құралады. Бұл жерде абсолюттік маңыздылық дəрежелерін есептеу үшін ілгерілеу дəрежесі, сату 
нүктесі бағасы жəне алғашқы маңыздылық дəрежелері көбейтіледі [10; 85]. Үлестік маңыздылық 
дəрежелерін есептеу үшін болса, əрбір тұтынушы қажеттілігінің абсолюттік маңыздылық дəрежесі 
барлық абсолюттік маңыздылық дəрежелерінің жиынына бөлінеді жəне бұл шыққан нəтиженің 100-ге 
көбейтілуі арқылы үлес салмағы алынады  [8; 29]. Бұл есептеулер болса 1-кестенің стратегиялық 
маңыздылық дəрежелері бағанасында орын алған. 

3.3 Техникалық қажеттіліктердің анықталуы 

Тұтынушы қажеттіліктері анықталғаннан кейін бұлардың қамтамасыз етілуі үшін тұтынушы 
қажеттіліктерінің техникалық қажеттіліктерге айналдырылуы керек болады, яғни бұл тұтынушы 
қажеттіліктерін қамтамасыз ететін өнім немесе қызметтің техникалық қажеттіліктерінің анықталуы 
немесе белгіленуі керек. Техникалық қажеттіліктерді кəсіпорын басшылары барлық тұтынушы 
қажеттіліктерін назарға ала отырып, анықтайды немесе белгілейді [13; 29]. Техникалық қажеттіліктер 
мен олардың орналасу реті 2-кестенің үстінгі бөлігінде көрсетілген. 

3.4 Арақатынас матрицасының жасалуы 

Арақатынас немесе байланыс матрицасы, сапа үйінің ортасында орналасады жəне қандай 
техникалық қажеттіліктің, қандай тұтынушы қажеттілігін қамтамасыз ететіндігін көрсетеді [9; 89]. 
Бұл жерде техникалық қажеттіліктер мен тұтынушы қажеттіліктері арасындағы байланыс жəне бұл 
байланыстардың дəрежелері 5-тік өлшеммен көрсетіледі. Яғни, байланыс дəрежесі жоғары болса 5, 
орташа болса 3 жəне төмен болса 1 деген бағалармен немесе дəрежелермен белгіленеді. Бұл 
əрекеттерден кейін техникалық маңыздылық дəрежелері есептеледі. Бұл дəрежелер бағаналарда 
орналасқан əрбір техникалық қажеттілікке тиісті бағалардың сол бағалардың орналасқан қатарларына 
сəйкес келетін тұтынушы қажеттіліктерінің басымыдылық немесе маңыздылық дəрежелеріне 
көбейтілуі арқылы анықталады. Бұлар 2-кестенің тиісті бөлімінде орналасқан. 

Техникалық қажеттіліктер жəне арақатынас матрицасының үлгісі 

Саласының маманы болуы керек 
(б/к) 

13,61 5  5          

Студентпен тығыз байланыста 
(б/к)  

10,15  5    1       

Сабаққа өздері қатысуы керек 6,32 3  5   5       
Сабақтар практикаға бағытталған 
(б/к) 

9,56  1  5  3       

Таңдамалы сабақтар (б/к) 13,85 1    5  3      
Студент санын азайту керек 3,35      5       
Сабақтар магистратура жəне 
докторан-тураға дайындық 
пішімінде (б/к) 

8,05      3 5      

Ескі бағалау тəсілдері болмауы 
керек 

5,22        5 3    

Бағалау жетістікке негізделген 
(б/к) 

8,05        3 5    

Тоқсан сайынғы бақылау (б/к) 7,83        3 3    
Кітапхана əдебиеттерге бай (б/к) 8,89       1   5  3 
Заманауи құрал-жабдықтар (б/к) 2,35           5 1 
Əртүрлі ресурстар жеткілікті (б/к) 2,77       1   3  5 
Техникалық маңыздылық 

дəрежелер 
Абсолюттік 100,9 60,3 99,7 47,8 69,3 111,3 93,5 73,7 79,4 52,8 11,8 42,9
Үлестік 12,00 7,15 11,82 5,67 8,22 13,20 11,09 8,74 9,41 6,26 1,40 5,21

3.5 Корреляция матрицасының құралуы 

Сапа үйінің техникалық корреляция матрицасы техникалық қажеттіліктердің бір-бірімен болған 
қарым-қатынасын, яғни корреляцияларын, көрсетеді. Бұл корреляциялар болымды жəне болымсыз 
түрлерде бола беретіндігі анықталған жəне бұлар символдармен де көрсетіле береді. Мысалы. 
болымды корреляция Y символымен, болымсыз корреляция — X символымен жəне корреляция жоқ 
болған жағдайда бос қалдырылады [12; 156]. Төмендегі 2-суретте сапа үйінің шатыр бөлігінде 
корреляция матрицасының бір үлгісі көрсетілген.  

3.6 Бəсекелестік талдауының жасалуы жəне техникалық мақсаттардың анықталуы 

Сапа үйінің құралуындағы бұл соңғы баспалдақта зерттелініп отырған кəсіпорынның өнім 
немесе қызметтерінің техникалық мүмкіндіктері немесе жетістіктері бəсекелес кəсіпорындардың 
ұқсас өнім немесе қызметтерінің техникалық мүмкіндіктері немесе жетістіктерімен салыстырылады, 
яғни, техникалық бағалаулар арқылы бəсекелестік талдауы жасалады. Бұл жерде сонымен қатар бұл 
бəсекелес кəсіпорындардың ұқсас өнім немесе қызметтерінің техникалық мүмкіндіктері назарға 
алына отырып, техникалық мақсаттар анықталады [15; 122]. Анықталған мақсаттарға жобалау 
барысында қолжеткізу көзделеді [9; 85]. Осылайша СФТ үдерісінің негізгі іргетасы немесе негізгі 
бөлімі болып табылатын сапа үйі құрастырылады. Бұл жерде атап өтетініміз техникалық бағалаулар, 
техникалық мақсаттар жəне сапа үйінің соңғы көрінісі 2-суретте көрсетілген.  

2-сурет. Құрастырылған сапа үйінің соңғы көрінісі 

Қорытынды 

Құрастырылған сапа үйін талдайтын болсақ, бұл матрицалар жиыны, ең алдымен, тұтынушының 
үйі бөлімінде орналасқан тұтынушы қажеттіліктерінің басымдылықтарына мəн берілу керек. Бұлар  
1-кестеде көрініс тапқан жəне бұл кестедегі мысалдарға қарайтын болсақ, 1-кезектегі «оқытушының 
саласында маман (б/к)» деген қажеттілігінің 11,3 баллменен жоғары маңыздылыққа ие екендігін, 
бəсекелестік салыстырмаларда студенттер тарапынан 3, бəсекелестердің болса ретімен 3 жəне 
4 баллдық дəреже алғандығын көруге болады. Сондықтан да бұл қажеттіліктің сату нүктесі бағасы 
1,5 жəне стратегиялық мақсат бағасы болса, кəсіпорынның бəсекелестерінен жоғары əрі жақсы 
қабылдануын қамтамасыз ету үшін 5 дəрежесі таңдалған. Алайда бұл мақсатқа жету жəне көзделген 
студенттердің разылық немесе қанағаттану дəрежесіне ұласу үшін ілгерілеу дəрежесі 1,67 болып 
есептелген. Яғни бұл мақсатқа жету үшін қазіргі беталыстан кем дегенде 1,67 есе артық ілгерілеуіміз 
керек екендігін көрсетеді. Осы қажеттіліктің үлестік маңыздылығына қарайтын болсақ, бұл 
нəтиженің 13,61 % көрсеткішпен, басқа қажеттіліктердің үлестік маңыздылығына қарағанда, 
əлдеқайда үлкен мəнге ие екендігін байқаймыз. Нəтижеге орай бұл қажеттіліктің кəсіпорынның 
студенттердің разылығын қамтамасыз ету үшін ең көп назар аударуы керек болатын қажеттіліктердің 
бірі екендігі күмəнсіз. Бұған ұқсас бір қажеттілік 5-қатардағы «таңдамалы сабақтардың (б/к)» 
қажеттілігінің 11,5 баллдық маңыздылыққа ие екендігін бəсекелестік салыстырмаларда 3, 
бəсекелестердің 5 жəне 4 баллдық дəреже алғандығын көруге болады. Сондықтан бұл қажеттіліктің 
де сату нүктесі бағасы 1,5 жəне стратегиялық мақсат бағасы да кəсіпорынның кем дегенде 
бəсекелестерімен бірдей жақсы қабылдануын қамтамасыз ету үшін 5 дəрежесі таңдалған. Жəне 
қажеттіліктің үлестік маңыздылығы 13,85 % көрсеткішімен, басқа қажеттіліктердің үлестік 

Саласының маманы болуы керек  11,3 5  5          3 3 4 5 1,67 1,5 28,31 13,61

Студентпен тығыз байланыста (б/к) 10,5  5    1       3 4 5 4 1,34 1,5 21,11 10,15

Сабаққа өздері қатысуы керек 8,4 3  5   5       4 5 4 5 1,25 1,25 13,13 6,32 

Сабақтар практикаға бағытталған  10,6  1  5  3       4 5 3 5 1,25 1,5 19,88 9,56 

Таңдамалы сабақтар (б/к) 11,5 1    5  3      3 5 4 5 1,67 1,5 28,81 13,85

Студент санын азайту керек 5,2      5       3 4 3 4 1,34 1 6,97 3,35 

Сабақтар магистратура жəне 
докторан-ға дайындық пішімінде  

6,7      3 5      2 4 3 4 2,00 1,25 16,75 8,05 

Ескі бағалау тəсілдері болмауы  5,2        5 3    3 4 5 5 1,67 1,25 10,86 5,22 

Бағалау жетістікке негізделген (б/к) 6,7        3 5    2 4 4 4 2,00 1,25 16,75 8,05 

Тоқсан сайынғы бақылау (б/к) 7,8        3 3    3 5 5 5 1,67 1,25 16,28 7,83 

Кітапхана əдебиеттерге бай (б/к) 9,2       1   5  3 3 4 4 4 1,34 1,5 18,49 8,89 

Заманауи құрал-жабдықтар (б/к) 3,9           5 1 4 3 5 5 1,25 1 4,88 2,35 

Əртүрлі ресурстар жеткілікті (б/к) 4,3       1   3  5 3 4 3 4 1,34 1 5,76 2,77 

Техникалық маңыздылық 
дəрежелер 

Абсолюттік 100,9 60,3 99,7 47,8 69,3 111,3 93,5 73,7 79,4 52,8 11,8 42,9 

 
Үлестік 12,00 7,15 11,82 5,67 8,22 13,20 11,09 8,74 9,41 6,26 1,40 5,21 

Бəсекелестік анализі 
Университет 3 3 4 3 5 4 4 3 4 4 3 3 

1-бəсекелес 4 3 4 5 4 5 3 4 5 4 4 5 

2-бəсекелес 5 4 4 3 4 3 5 4 3 4 5 4 

Техникалық мақсаттар 5 4 4 5 5 5 5 4 5 5 5 5  

маңыздылығына қарағанда, ең үлкен мəнге ие болғандықтан, бұл қажеттіліктің кəсіпорынның 
тарапынан ең көп жəне ең үлкен назар аударуы керек екендігін айта аламыз.  

Құрастырылған сапа үйінің шатырына, яғни, корреляция матрицасына қарайтын болсақ, 
оқытушылардың маманданған сабақтарға кіруі мен жүктемелердің азайтылуы арасында, 
жүктемелердің азайтылуы мен сабақтардың магистратура жəне докторантураға бейімделуі арасында 
жəне жалпы бағалау əдістері мен тапсырмалардың орындалуына қарай бағалаудың арасында X, яғни 
болымсыз корреляцияның, ал оқытушылардың маманданған сабақтарға кіруі мен сабақтардың 
практикаға негізделіп өтілуі арасында, пікір жəне ойлардың бөлісілуі мен алдын ала дайындықтың 
арасында, алдын ала дайындық пен жүктемелердің азайтылуының арасында жəне де кітапхананың 
жаңа əдебиеттермен толықтырылуы мен баламалы ресурстардың зерттелуі арасында Y, яғни 
болымды корреляцияның, бар екендігін көре аламыз. 

Сонымен қатар сапа үйінің ең маңызды бөлімі болып табылатын техникалық бағалауларға 
қарайтын болсақ, «жүктемелердің азайтылуы» атты техникалық қажеттіліктің 13,20 % 
көрсеткішіменен ең жоғары үлестік маңыздылыққа ие техникалық қажеттілік екендігі байқалады 
жəне бəсекелестерге қарағанда біршама артта болуынан техникалық мақсатының 5 баллдық дəрежеде 
белгіленген. Бұл қажеттіліктің соңынан 12,00 % көрсеткішіменен «оқытушылардың маманданған 
сабақтарға кіруі», 11,82 % көрсеткішіменен «алдын ала дайындық» жəне 11,09 % көрсеткішіменен 
«сабақтардың магистратура жəне докторантураға бейімделуі» сияқты техникалық қажеттіліктер 
келуде. Бұл техникалық қажеттіліктердің мүмкіндіктері де, бəсекелестерге қарағанда, біршама артта 
болуынан техникалық мақсаттары да жоғары дəрежеде белгіленген деп айтуға болады. Бұл жерде 
университет басшылығы техникалық қажеттіліктеріне уақыт, назар жəне ресурс бөлетін кезде бұл 
техникалық қажеттіліктердің реттік тізбесін жəне бəсекелестерінің мүмкіндіктерін басшылыққа 
алулары керек болады. Себебі, студенттердің разылығын немесе қанағаттануын арттыру үшін ең 
маңызды жəне ең ықпалды нүктелер бұл белгіленген техникалық қажеттіліктердегі ілгерілеулер 
болып табылады. 

Қорыта келе айтатынымыз, бұл зерттеу жұмысы нəтижесінде, жиынтық сапа менеджментінің бір 
əдісі болып табылатын СФТ əдісін қолдану арқылы білім беру қызметінің тұтынушыларының бірі 
ретінде студенттердің көзқарасында жоғары оқу орындарындағы маңызды сапалық көрсеткіштер мен 
олардың құрамдас бөліктерін айқындап көрсете алдық деуге болады. Сонымен қатар университеттер 
СФТ əдісі арқылы ерекшеліктерін алдыңғы қатарға шығара алады жəне жылдам өзгеріп, күшейіп 
келе жатқан бəсекелестеріне қарағанда, жоғары нəтижелер ала алады. СФТ əдісінің ең маңызды 
бөлімі болып табылатын сапа үйі үдерісінің нəтижесінде қолжеткізілген мəліметтер мен нəтижелер 
арқылы студенттердің талап-тілектері немесе қалаулары мен қажеттіліктері жəне олардың 
басымдылық көрсеткіштері айқындала алады. Сондай-ақ университеттер қазірге кездегі бар болған 
мүмкіндіктерін осы айқындалған студенттердің талап-тілектері мен олардың басымдылық 
көрсеткіштеріне қарай қайтадан жасақтай немесе қайтадан құра жəне қайтадан жаңарта алады. Бұл 
жағдайлар болса, өз кезегінде студенттердің жиынтық разылығының немесе қанағаттануларының 
үздіксіз қамтамасыз етілуіне жəне үнемі артып отыруына себепші болады деп айта аламыз.  

Осылайша, бұл зерттеу жұмысымыз арқылы Қазақстан Республикасының білім беру жүйесіндегі 
негізгі мəселе болып отырған білім беру сапасын жақсарту мен көтеруге, бұл салада жəне мақсатта 
жасалатын ғылыми-зерттеу жұмыстарына жəрдемші болуға тырысып бақтық. Əрі де болса, бұл 
мəселенің шешуіне үлес қосу мақсатында білім беру жүйесін бір бүтін жүйе ретінде қолға алатын 
жəне қарастыратын жүйелі бір сапаны жақсарту əдісі ретінде СФТ əдісін теориялық тұрғыдан жан-
жақты қолға алдық деп айта аламыз.  

Д.Н. Келесбаев, Ерсой Абдуллах  

Использование метода распределения функции качества  
для улучшения качества образования 

Улучшение и совершенствование качества образовательной деятельности является одним 
из важнейших вопросов образовательной системы. По сравнению с показателями качества 
образования международного уровня качество образования в Республике Казахстан несколько ниже. 
Повышение и совершенствование качества образования требуют длительного времени и больших 
усилий. В статье, которая носит теоретический характер, авторы исследуют применение метода 
распределения функции качества (РФК) в вузах, рассматривающего систему образования как единое 
целое. Также исследовано рациональное использование метода. Предоставлены всесторонние 
теоретические и прикладные данные о методе, показаны положительные результаты при решении 
задачи совершенствования качества образовательной деятельности в вузах. Предложенный метод 
может быть использован в вузах, а также в образовательной системе РК в целом. 

Ключевые слова: качество, образование, деятельность, качество образования, образовательная 
деятельность, РФК, дом качества, университеты. 

 

D.N. Kelesbayev, Ersoy Abdullah 

The quality function of distribution Method is Used to Improve  
the Quality of Education 

Improving and improving the quality of educational activities is one of the most important issues of the edu-
cational system, as in all other systems. Compared with the indicators of the quality of education at the inter-
national level, improving and improving the quality of education in the Republic of Kazakhstan requires a 
long time and great efforts. To promote research and development in this field and direction, which are the 
most important, to improve and improve the educational system of the Republic of Kazakhstan, the applica-
tion of the QFD method (distribution of the quality function), which regards the education system as a single 
whole, is being investigated. This research work is theoretical, the theoretical application of the QFD method 
in higher education institutions is shown. Much attention is also paid to the rational use of the QFD method. 
Provided comprehensive theoretical and applied data on the method, positive results in improving the quality 
of educational activities in higher education. The proposed method can be used in higher education institu-
tions, as well as the educational system of the Republic of Kazakhstan. 

Keywords: quality, education, activity, quality of education, educational activity, QFD, quality house, univer-
sities. 

 

  




